
Abraham, Isak hte Yaku a Kărai Kăsang 

(Friday – Evening Session) 

Message Six 

Behtela Yup Mang 

Htina chyum daw – Nin 28:10-22, Yhn 1:51 

I. Yaku a yup mang gaw, Kărai bandung a yup mang, Behtela yup mang, Kărai Kăsang nta a yup 

mang rai nna (Nin 28:10-22), dai gaw dai ni na Hpung rai nga let (1Tim 3:15), Kărai Kăsang 

hte Mădu a lăta la hkrum ai, hkrang shaw la hkrum ai ni a htani htana shănu shăra hku, 

Yerusalem măre ningnan hta, ngut kre hpring tsup na rai nga ai (Shr 21:3, 22). 

A. Kărai Kăsang hta yup mang lăngai nga nna, dai gaw Mădu a yaw mătsing ngut kre hpring tsup 

lam a mătu, gawgap da ai Yerusalem măre ningnan rai nga ai. Ndai gawgap lam hta, Kărai Kăsang 

gaw, măsha a kăta de, măsha hpe Kărai Kăsang a kăta de gawgap ai lam rai nga ai – Kărai Kăsang 

a gawgap lam hta, Kărai-Măsha ngu ai Kărai gaw, măsha a nta byin ai lam (Shk 90:1, 91:1, 9) 

hte, măsha gaw Kărai a nta byin ai lam (Esa 66:1-2, 57:15, Yhn 14:20, 23, 15:5, Shr 21:3, 22) rai 

nga ai.  

B. Anhtē a yup mang gaw, Kărai Kăsang a yaw mătsing ngut kre hpring tsup lam hku, Yerusalem 

măre ningnan byin wa na mătu rai nga ai – kăji, 9-10. 

C. Yup mang a măsa lam gaw, dai hta nmai byin ai lam lăngai ngai anhtē hpang byin wa ai lam rai 

nga ai – mădun, Luk 1:37, 18:27, Yob 42:2-3, Shk 126:1, Yer 32:27. 

1. Wēnyi seng ai shing rang shăgu gaw, yup mang lăngai rai nga ai, wēnyi seng ai măhkrum 

mădup shăgu gaw yup mang rai nga ai. 

2. Sumsing seng ai shingran law mălawng gaw, nni nkri hkrum ai ten ni hta, anhtē gaw 

shinggyim lam ni kaw na hpăran hkrum let, Kărai lam ni hta, anhtē măchyu ai shăloi, du wa 

ai – mădun, Nin 28:10-12.  

3. Anhtē a wēnyi seng ai sak hkrung lam a shawng ningnan a yup mang gaw, anhtē a 

hkyehkrang la lam rai nga ai. Hpung sak hkrung lam hta du wa ai ngu gaw, yu mang lăngai 

rai nga ai. Hpung a ta tut rai nga ai lam hpe, chyē chyap ai lam mung, yup mang lăngai rai 

nga ai.  

4. Wēnyi seng ai yup mang a kăang mădung hta, lăkang hku Hkristu gaw, sumsing hpe dinghta 

ga de shăga wa nna, dinghta ga hpe sumsing de, mătut ya ai Mădu rai nga ai – Yhn 1:51. 

II. Ningpawt ninghpang 28 hta, Yaku a yup mang gaw, ningpawt ninghpang ting hta ahkyak htum 

ai lam rai nna, Kărai Kăsang a hpawhpyan lam hta, ahkyak htum ai ga si rai nga ai.  

A. Behtela na, sumsing seng ai lăkang byin ai lam hta, Hkristu gaw, Mădu a hkrang shaw la hkrum 

ai ni hte hkrang nsam gălai hkrum ai ni a mărang e, dinghta ga ntsa, nta lu na mătu, Kărai Kăsang 

kăde ram ra shărawng ai hte seng nna, anhtē hpang ga shăga let, dai hku Mădu gaw, sumsing 

(Kărai Kăsang) hpe dinghta ga (măsha) hpang de, la sa ya ai, dinghta ga (măsha) hpe, sumsing 

(Kărai Kăsang) hpang, gumhpawn ya let, lăhkawng yan hpe htani htana hta, lăngai sha byin 

shăngun ai – Yhn 1:51, Nin 28:10-22. 

B. Yaku a yup mang hta, nlung (kăji, 11, 18, 22), shădaw (kăji 18), Kărai Kăsang a nta (kăji, 17, 19, 

22), hte sau (kăji, 18) ni gaw, dandawng ai lam ni rai nna, dai ni gaw chyum laika hpe ka shăgawp 

ai npawt ginlam ni rai nga ai.  

1. Nlung gaw Kărai Kăsang a gawgap lam, Mădu a wēnyi seng ai nta mătu, ngang ai nlung, 

măgum nlung hte njut nlung hku shingdaw nga ai – Esa 28:16, Ksa 4:10-12. 

2. Dai gaw hkrang nsam gălai hkrum ai măsha hpe shingdaw nna, shi gaw Kărai Kăsang a nta 

gawgap lam hta jai lang mai na mătu, hkrang nsam gălai hkrum ai dat măbyin hku, Hkristu 

a mărang e, măhkri shawn hkrum let (Nin 2:12, Mat 16:18, Yhn 1:42, 1Ko 3:12, 1Pe 2:5, Shr 

21:11, 18-20), dai gaw, Hpung rai nna (1Tim 3:15), Kărai Kăsang hte Mădu a hkrang shaw 



la hkrum ai ni a htani htana shănu shăra hku, Yerusalem măre ningnan hta, ngut kre hpring 

tsup na rai nga ai (Shr 21:3, 22, Yhn 14:23).  

3. Yaku gaw nlung hpe bunghkum hku jai lang nna, dai hta, Mădu hpe anhtē kăta lam hkrum 

kădup hkamsha ai lam kaw na, anhtē a kăta de, măhkri shawn hkrum ai Hkristu a Kărai seng 

ai dat măbyin gaw, anhtē a shănu shăra (myit mu myit hkut ai lam) mătu bunghkum byin wa 

ai lam, anhtē a mădi shădaw lam byin wa ai hpe shingdaw nga ai – mădun, Mat 11:28.  

4. Yaku gaw shi a yupmang hta na hprang wa ai hpang, bunghkum gălaw wu ai nlung hpe 

shădun nna, dai gaw, anhtē hkrum kădup hkamsha ai, anhtē kăta de la bang ya hkrum ai, 

anhtē a shănu shăra Hkristu gaw, anhtē a gawgap lam, Kărai a nta mătu jai lang mai ai mădi 

shădaw lam byin wa ai hpe shingdaw nga ai – mădun, 1Hk 7:17, Gal 2:9, Shr 3:12. 

5. Jăhtum, Yaku gaw, măsum lăngai Kărai nan, măsha kăta de du shang wa ai lam a ngut kre 

hpring tsup ai Wēnyi hpe shingdaw ai sau (Pru 30:23-30, Luk 4:18) hpe nlung a ntsa hta ru 

jaw nna, dai gaw hkrang nsam gălai hkrum ai măsha gaw, măsum lăngai Kărai hte, lăngai 

sha byin let, Mădu hpe shădan shădawng ai lam hpe shingdaw nga ai. 

6. Dai nlung gaw, Behtela ngu ai Kărai Kăsang a nta byin wa ai (Nin 28:17, 19, 22). 

a. Kărai Kăsang a nta gaw, Kărai Kăsang hte Mădu a măsha ni shăda da shănu ai shăra 

(Yhn 14:2, 23) – Kărai Kăsang a shănu shăra hku, măsha (Esa 66:1-2, 1Ko 3:16, Ehp 

2:22, Heb 3:6, Shr 21:3) hte măsha a shănu shăra hku, Kărai Kăsang (Shk 90:1, Yhn 

15:5, Shr 21:22) rai nga ai.  

b. Dai măjaw, Kărai Kăsang a nta gaw, Kărai Kăsang hte măsha, lăngai sha rau kăyau 

gumhpawn ai măhkri shawn lam rai nga ai. Kărai Kăsang a nta hta, Kărai Kăsang gaw, 

shi hkum nan hpe, shinggyim rudi hta, dandawng nna, Kărai Kăsang hte măsha lăhkawng 

yan gaw, shăda da myit dik myit hkut lam hte shănu lam hpe lu la ai – Shk 132:13-14. 

7. Dai ni Hpung asak hkrung lam hta, anhtē gaw Behtela a tengman ai lam hta, sumsing seng 

ai lăkang, nlung, shădaw, Kărai Kăsang a nta hte sau ni nga ai, Yaku a yup mang ngu ai hpring 

tsup ai lam nga ai. Ndai gaw, htani htana Behtela, Kărai Kăsang a htani htana nta hku, 

Yerusalem măre ningnan hta, ngut kre hpring tsup na rai nga ai – 1Tm 3:15, Shr 21:3, 22. 

8. Kărai Kăsang a nta gaw, Kărai Kăsang hte măsha, lăngai sha hku gumhpawn ai hte lăngai 

sha măhkri shawn nga ai – Yhn 14:23, 1Yh 4:15-16, mădun, Ksa 17:24. 

III. “Shing rai yup nga yang shi yup man mu wu ai gaw, yu u, ga ntsa na lakang lăngai mi htan nga 

ai: lăkang baw gaw htaw sumsing lămu du hkap nga ai: Kărai Kăsang a lămu kăsa ni mung 

dai hta e lung wa yu wa rai nga ma ai (Nin 28:12). Bai Yēsu gaw, “Ngai nanhtē hpe teng teng 

tsun măde ga, Sumsing lămu hpaw mălang wa nna, Kărai Kăsang a lămu kăsa ni gaw, Măsha 

Kăsha a ntsa e lung wa yu wa rai nga ai hpe, nanhtē mu na mărin dai,” ngu nna shi hpe htan 

tsun wu ai (Yhn 1:51). 

A. Lăkang gaw, Yaku mu ai Yup mang a kăang mădung rai nga ai. Ndai yup mang gaw, Hkristu a 

hpawhpyan lam rai nga ai, dai hta, Hkristu gaw Yaku mu wu ai tengman ai lăkang rai nga ai. 

B. Măsha kăsha hku Hkristu gaw, Mădu a shinggyim rudi hta, sumsing (Kărai Kăsang) hpe dinghta 

ga (măhsha) hpang de, la sa ya nna, dinghta ga hpe sumsing hte, lăngai sha gumhpawn ya ai 

dinghta ga hta shărawt da ai lăkang rai nga lu ai – mădun, 14:6. 

1. Shinggyim rudi hkam ai lam kaw na, Mădu yu sa wa ai mărang e, Mădu Yēsu gaw, Kărai 

Kăsang hpe măsha kăta de la sa ya ai – 1:14. 

2. Si hkam ai hte hkrungrawt ai hte rau, Mădu du sa ai mărang e, Mădu Yēsu gaw măsha hpe 

Kărai Kăsang a kăta de shăga woi ya ai – 14:6, 20. 

C. Dai ni, Kărai Kăsang a shănu shăra rai nga ai (Ehp 2:22), anhtē a ningnan shăngai hkrum ai wēnyi 

gaw, sumsing seng ai lăkang hku, Hkristu gaw, dinghta ga ntsa shărawt tawn ai lăkang (npawt) 

rai nga ai (Nin 28:12, 2Tm 4:22). Dai măjaw, anhtē gaw, anhtē a wēnyi hpang kăyin wa shăgu, 

lăkang hku Hkristu gaw Kărang Kăsang hpe anhtē hpang, anhtē hpe Kărai Kăsang hpang de, 

shăga woi ai mărang e, hkrum kădup hkamsha nga ai lam rai nga ai. 

1. “Dai re ai măjaw, hpunau ni e, Yesu a asai a gawp e dai chyoi pra ai shăra kăta de shang lu 

na, nden ja ai myit rawng nga ga ai hte,” – Heb 10:19. 

a. Dai ni, chyoi pra htum ai shăra gaw, Mădu Yēsu nga ai sumsing hta rai nga ai (9:12, 24). 

Dai re ai măjaw anhtē gaw, dinghta ga nta naw anga nga yang, chyoi pra htum ai shăra 

de găra hku du shang lu na ta? 

b. Măhtai gaw, anhtē a wēnyi rai nna, dai hpe Heb 4:12 hta, mădun da ai. Sumsing hta nga 

nga ai Hkristu gaw ya anhtē a wēnyi hta nga nga ai – 2Tm 4:22. 

c. Sumsing seng ai lăkang hku (Nin 28:12, Yhn 1:51) Mădu gaw anhtē a wēnyi hpe sumsing 

de mătut ya nna, sumsing hpe anhtē a wēnyi de la sa ya ai. De măjaw, anhtē wēnyi hpang 

găyin wa shăgu, anhtē gaw chyoi pra htum ai shăra de, du shang lu ai. Dai shăra hta, 

chyēju tingnyang hta nga ai Kărai Kăsang hte hkrum lu ga ai.  

2. “Dai rai nna, matsan dum ai hkam la lu na hte, kyin dut ai aten e shădaw shălan ai chyeju mu 

lu hkra, chyēju tingnyang man de, anhtē nden ja ai myit hte sit shang wa ga” – Heb 4:16. 

a. Ndai hta, mădun tawn ai tingnyang gaw, sumsing hta nga ai Kărai Kăsang a tingnyang 

rai nga ai (Shr 4:2). Kărai Kăsang a tingnyang gaw, ninggawn tawa ting hpe kăup nga ai 

ahkang aya a tingnyang rai nga ai ( Dan 7:9, Shr 5:1). 

b. Raitim, kamsham ai ni hpang de, dai gaw, chyēju a tingnyang byin wa ai, dai hpe chyoi 

pra htum ai shăra hta na, chyēju măgap (chyēju sumpu) hku shingdaw da ai (Pru 25:17, 

21). Ndai tingnyang gaw, Kărai Kăsang hte săgu kăsha yan a tingnyang rai nga ai (Shr 

22:1). 

c. Anhtē, dinhta ga hta asak naw hkrung nga yang, sumsing na Kărai Kăsang hte săgu kăsha 

Hkristu a tingnyang de, găra hku du shang lu na ta? Măhtai gaw, anhtē a wēnyi rai nna, 

dai hpe Heb 4:12 hta mădun da nga ai. 

d. Sumsing tingnyang hta dung nga ai Hkristu (Rom 8:34) nan, ya anhtē hta mung nga nga 

ai (kăji 10), dai gaw, anhtē a măsha wēnyi hta rai nna (2Tm 4:22), Kărai Kăsang shănu 

ai shăra nan rai nga ai (Ehp 2:22). 

e. Kărai Kăsang a nta, Kărai Kăsang shănu ai shăra, sumsing a chyinghka re ai Behtela hta, 

Hkristu gaw dinghta ga hpe sumsing de gumhpawn ya nna, sumsing hpe dinghta ga de 

la sa ya ai lăkang rai nga ai (Nin 28:12-17, Yhn 1:51). Dai ni anhtē a wēnyi gaw, Kărai 

Kăsang shănu shăra rai nga ai măjaw, dai gaw, dai ni sumsing chyinghka rai nga nna, dai 

hta, lăkang re ai Hkristu gaw, dinghta ga hta nga ai anhtē hpe sumsing de mătut ya let, 

sumsing hpe anhtē hpang, la sa ya ai shăra rai nga ai. 

f. Dai re ai măjaw, anhtē a wēnyi hpang găyin wa shăgu, anhtē gaw sumsing chyinghka 

hku, du shang let, sumsing seng ai lăkang Hkristu kaw nna, sumsing hta nga ai chyēju 

tingnyang hpe kăbu găra lu ga ai.  

D. Ndai lăkang nga nga ai shăra hta, hpawhpyan tawn ai sumsing, hkrang nsam gălai ai măsha, ndai 

măsha ntsa, namman jaw ya ai hte, ndai măsha hte rau, Kărai Kăsang a nta gawgap lam nga nga 

ai. 

E. Sumsing seng ai lăkang, Hkristu kaw na pru wa ai lam gaw, Behtela ngu ai Hkristu a 

Hkumhkrang, Hpung rai nga ai. Ndai lăkang a ngut kre hpring tsup ai lam gaw, Yerusalem măre 

ningnan rai nga ai. 

 


